
Eibenstock

Mit Schwung ins nei Gahr!

.Mei Eimstock, des is schie..."

Mit unnern ureignstn Marsch gings nei ins Gahr Zweetausnddrei-
ezwanzich!

Mir konntn ganz am Aafang gelei e paar neie Mitglieder ganz harzlich
in unnere Reihn willkomme haalin, die gern an unnere Hutznobnde
teilnamme wolln!

De erschte Zammekunft im neie Gahr werd ja immer zur ,, Jahreshaupt-
versammlung” glei genumme, denn Ordning muss sei im Vorein. Un
unnere Haamitfreinde wolln ja aa wissn, wuvier mir ihrn Beitrog un allis
Gald ausgabn oder ebber aa wu mor eweng harkriegn.

Do muss halt e Vorsammlingsleiter gewahlt warn, dodormit des Ganze
aa orndlich ieber de Blihne gieht, wie mor su soocht.

Ehs aber zur eingtlichn Ordning ieberging, wurd zendchst unnern lang-
jahrign treun Voreinsmitglied, Annemarie Baumgarten, mit ner Schwei-
geminut alle Ehre dorwiesn. Dann wurd erscht emol e klaaner Rickblick
gehaltn. Unner Chef hat des Ganze dorleitert un iech musst de zugeha-
rign Bildle eiblenden un naa dor Wand schickn.

Esu konnt jeds noch emol des alte Gahr ,, rewie" passiern lessn, wie des
in franzeesichn su haaBt. Mei lieber, heit sei mor aber innernatsjonal
mit unnerer Ausdrucksweis!

Glei dornooch kam dor Kassnbericht dra, do hab iech halt unnere
ganzn Zohln - Einnahme un Ausgobn - offn geleecht un per Biemer ge-
zeicht. Nu aans kaa mor sogn - des war e guts Gahr, gute Einnahme

dank Zuschuss vun Burcher-
bliro Sachsn, e paar Wurzel-
rudipfeng vu unnerer Baste-
lei un e gelungne Weih-
nachtsmarktbud samt
Gliehwei!

Nu ja, is blebt allis im Rah-
me, Milljondare warn mir
desserwagn net, esu huch
naus wolln mir ja aa gar net.
Mir konntn aa berichtn, des
mir nu endlich aa de Bewilli-
chung forn 2. Taal vun Barg-
baulehrpfod kricht ham, des
brengt unnerer Stadt, un-
nern Tourismus un unnern Antaal an gesamtn Waltkulturarb in Barg-
bau e ganzis Stickl wetter! Dar Ausbau werd nu noch deitlicher de
Spurn unnerer Bargbauvorfahrn aufzeign. Des Ganze brengt zwar viel
Arbit mit siech un nervt aa tichtich durch de gammerliche Birokratie —
aagefange vun Aatroch stelln bis zur Abrachning - aber mir zenne des
mit durch!

Wie immer in Ordnungsablaaf hat noocherts unner Oberrevisjonar sein
wichtichn Bericht vorlaasn.

Zen gutn Schluss konnt dor Vorsammlings-Chef vorkindn, des uhne
Gegnstimme allis aagenumme wurn is un dor Virstand samt
Kassnwart entlast sei.

Un nu giehts mit ne richtign gutn Schwung ins neie Gahr! Aber halt,
erscht emol ham mir unner Obndbrut gassn, Gehackts mit Bemme -
schie aagericht un vortaalt vu de Maad vun Voreinshaus.

Als alle endlich satt warn, wurd dor Plan vu diesn Gahr aagezeicht un
dorleitert.

Do sei e paar schiene Hutznobnde nebst Ausfahrtn mit ne Bus nooch
Saalfald in de Feengrottn, mit de Kramser oder eventeell aa noch e Be-
such in unnerer hessischn Partnergemeinde nooch Biebrtol zu de
,Goldne Oldies" virgesah.

Mir wern uns viel Mih gabn, des uns allis gelingt un genne frohn Muts
aalis aa — immer mit ne harzlichn ,, Glickauf* of de Lippn, su wie siech
des aafach gehart!

Dor Schmidti samt in gesamtn Viirstand



